
PERMBLEDHJE

Epistemologjia letrare shqiptare, si pjesé in-
tegrale e identitetit kulturor shqiptar, ka gené
dhe vazhdon té jeté pjesé e retorikés argumen-
tuese pér shprehjen e besnikérisé ndaj vlerave
njohése qé jané ndaré dhe vazhdojné té ndahen
brenda hapésirave té caktuara gjeopolitike. Né
kété punim synohet té hidhet drité mbi ndikimin
hegjemon té diskursit politik, si “fuqi univer-
sale”, mbi diskursin e njohjes letrare si “forcé e
vecanté” e saj, né kontekstin e gjeopolitikés bipo-
lare dhe né kontekstin e integrimeve globale.

HyRJE

Gjeopolitika si praktiké politike e raportit
té forcave qé mbéshtetet né faktorin e mjedisit
dhe hapésirés territoriale, dhe si projeksion i
fuqive vepruese qé buron prej marrédhénieve
reciprokisht té kushtézuara ndérmjet shtetit dhe
ideologjisé - qé pas Luftés sé Dyté Botérore e
kétej - do té ushtrojé ndikim né konfigurimin e
relievit e té té menduarit dhe té njohurisé njeré-
zore né pérgjithési. Louis Althusser né veprén
e tij Ideologjia dhe aparatet ideologjike shtetérore té

botuar pér heré té paré mé 1969, pérpos fesé,
sistemit politik, partive, sindikatave, mediave
dhe sportit, né listén e aparateve ideologjike
shtetérore, né ményré té vecanté, do té radhisé
edukimin, letérsiné dhe artin [1].

Duke véshtruar ¢éshtjen nga kéndvéshtrimi
altusserian mund té thuhet se epistemologjia
letrare, si refleksion pér letérsing, pérbén njé
nga segmentet e aparateve ideologjike. Pas
Luftés sé Dyté Botérore e kétej, ideologjia do té
jeté ajo fuqi praktike materiale e gjeopolitikés, e
cila do t'i pércaktojé dallimet konfiguracionale
ndérmjetkategorive, koncepteve, teorive, meto-
dave dhe modeleve metodologjike né sistemin
epistemologjik letrar t& zbatuar né Shqipériné
londineze dhe até té zbatuar né hapésirén kul-
turore shqiptare brenda Jugosllavisé avnojane.
Ajo, njékohésisht do té provojé thénien e Jur-
gen Habremasit se “procesi i njohjes éshté i
pandaré nga interesi i njohjes”. Né té vérteté
interesi, si kategori e praktikés sé njohjes, do
té jeté ajo fuqi lévizése e cila do té pércaktojé
pérmasén e “objektivitetit shkencor”, si dhe
kushtet e subjektit njohés, si “vend” ku do té
ngérthehen interesat ideologjike, politike, per-
sonale etj.

Identiteti letrar kombétar dhe refleksioni pér
letérsiné si pérbérés i kétij identiteti, edhe pse
éshté i ndérlidhur, para sé gjithash, me etning,
popullin dhe me kombin si njési kulturore e jo
politiko-juridike dhe si i tillé ka fuqi t'i tejkalojé
kufijté administrativo-politiké dhe ata hapésinoré
e vendoré. Megjithaté, né lévizjen, né zhvillimin,
né trajtat e ndryshimit té lévizjes sé térésisé,
té ndryshimit té raporteve té pérmbajtjeve té
pjeséve me njra-tjetrén dhe té pjeséve me téré-
sing, si dhe té ndryshimit té raportit té tipareve
thelbésore me ato dytésore té térésisé sé keétij
identiteti, né kontekstin e gjeopolitikés bipolare
rol té réndésishém do té luajé marrédhénia qé
identiteti letrar do t&é keté me pérbérésit e iden-
titetin shtetéror: kufijté administrativo-politiké,
me natyrén e sistemit qeverisés, me modelet e
ndértimit té hierarkisé sé institucioneve geve
risése, si dhe me zonén e ndikimit t& gjeopoli-
tikés né té cilén do té bien strukturat e caktuara
njohése letrare [2].

Ndarja e Evropés né dy zona gjeopolitike né
periudhén e pas Luftés sé¢ Dyté botérore do té
jeté njé nga faktorét qé do t'i pércaktojé kufijté e
shtrirjes sé ndikimit té gendrave-bérthamé té ké-
tyre zonave né ményrén dhe sasiné e ndarjes sé
vlerave kulturore, e me kété edhe té koncepteve
dhe modeleve metodologjike t& njohjes letrare.
Meényra, sasia dhe cilésia e ndarjes sé vlerave kul-
turore, né pérgjithési dhe e kritereve pér vlerat le-
trare, né vecanti, do té pércaktohet né varési prej
natyrés sé sistemeve politike si dhe nga modelet
mbizotéruese ideologjike mbi té cilat ato sisteme
do ta ngrené ngrehinén e tyre: té ideologjisé to-
talitare né pjesén e Evropés gjeopolitike lindore
dhe té ideologjisé liberale né pjesén e Evropés
gjeopolitike peréndimore. Sistemet politike té t&
dy bllogeve, njéra me gendér-bérthamé BRSS-né
dhe tjetra me gendér-bérthamé SHBA-ng, do té
jené ato struktura qé do té pércaktojné kriteret
pér vlerat, kriteret pér cilésiné e vlerave, si dhe
ményrén dhe cakun e shpérndarjes sé tyre.

Varésisht ashpérsimit apo zbutjes sé ra-
porteve né marrédhéniet ndérkombétare té ké-
tyre dy gqendrave-bérthamé, né vendet gé do t'i
takojné arealit té ideologjisé komuniste, do té
shfaget fenomeni i dogmatizimit t& mendimit

kritik letrar apo i “liberalizimit” té tij. Késhtu,
ctendosja relative e raporteve ndérmjet SHBA-sé
dhe BRSS-sé, gé do té vijé pas Kongresit t& XX-té
té PK té Bashkimit Sovjetik - si rezultat i zbatimit
taktik té politikés sé “bashkéjetesés paqésore”
me SHBA-né - do té ushtrojé ndikim né procesin
e destalinizimit dhe deetatizimit té kulturés né
pjesén dérrmuese té vendeve té Evropés Lindore
e Juglindore [3]. Pér shkak se “konflikti ballkanik
ndérmjet Jugosllavisé sé Titos dhe Shqipérisé do
té shérbejé si “perde” e ndarjes qé kishte té bénte
me “bashkéjetesén planetare dhe destalinizi-
min...”, kéto dy vende do té pérbéjné até zoné né
té cilén do té provohen mundésité e jetégjatésisé
sé konceptit té “bashkéjetesés paqésore” ndér-
mjet dy superfuqive: SHBA-sé dhe BRSS-s&; rrje-
dhimisht edhe mundésité e vazhdimit té procesit
té deetatizimit dhe destalinizimit té koncepteve
pér artin dhe kulturén né pérgjithési [4].

Né qofté se né Jugosllavi procesi i deetatizi-
mit dhe destalinizmimit, qé nga viti 1952, do té
pésojé ngritje progresive, né Shqipéri procesi i
“liberalizmit” kulturor e ideor i filluar né vitin
1958, pas prishjes sé “bashkéjetesés pagésore” té
té dy superfuqive qé do té jeté rrjedhojé e ma-
rréveshjes nukleare ndérmjet tyre né vitin 1963, té
cilés do t'i paraprijé térhegja e BRSS-sé nga Kuba
né vitin 1962 [5]. Né Shqipéri, gé nga viti 1967,
do té kemi kthim té konceptit té stalinizimit dhe
etatizimit. Pas daljes sé Shqipérisé nga Traktati i
Varshavés, nga viti 1968 deri né vitin 1971, do té
kemi njé rikthim té konceptit pér “liberalizmin”
e jetés kulturore e shkencore. Né kété kohé to té
shtohen zérat pér nevojén e zgjerimit té pérmbaj-
tjes sé konceptit té realizmit socialist, si teori dhe
metodologji e hulumtimit letrar [6].

Afrimi i Shqipérisé me Kinén e Mao Ce Dunit
do té shénojé edhe fundin e lojés me konceptin
e “liberalizimit” (i vulosur né Plenumin e IV té
KQ té PPSH-sé né vitin 1974), i cili, kryesisht do
té zbatohet pér motive politike: heré si rezultat i
pasigurisé pér t'u gjetur dhe pozicionuar né kon-
tekstin e pérplasjeve apo té pérafrimeve midis
dy superfugqive, e heré si akt flirti pér njérén apo
palén tjetér. Luhatjet e tilla t& motivuara nga
ndryshimet qé ndodhnin né rrafshin e gjeopoli-
tikés ndérkombétare do té léné gjurmé edhe né

relievin e identitetit kulturor shqiptar, prandaj,
né kété kontekst edhe né praktikén letrare si dhe
né mendimin teorik e kritik letrar.

DY DOKTRINAT IDEOLOGJIKE

Doktrina e ideologjisé klasore né Shqipériné
londineze dhe liberalizmi si doktriné e koloniali-
zmit né Jugosllaviné avnojane né fillimvitet 70-
té né Kosové, do té jené dy forma hegjemone gé
do té ushtrojné ndikim pércaktues né zhvillimin
atipik té epistemologjisé letrare shqiptare, si dhe
do té shérbejné si logjistiké pér pérvecimin dhe
izolimin e pjeséve ndérmjet vetes dhe té tyre né
raport me perspektivén e formimit té sé térés né
njohjen letrare shqiptare. Varésisht nga pérmbaj-
tja e géllimeve drejt té cilave do té jené té orien-
tuara sistemet shogérore e politike né Shqipéri
dhe né Jugosllavi, do té zbatohet ményra e drejt-
pérdrejté apo e térthorté e hegjemonisé politike
ndaj paradigmave njohése letrare shqiptare. Né
refleksionin pér letérsiné shqipe, pas Luftés sé
Dyté Botérore e tutje, pérplasja ndérmjet mo-
deleve metodologjike njohése letrare do té jeté
né raport té drejté me shkallén e largimit té tyre
nga bérthama e térésisé sé sistemit letrare shqip-
tar né drejtim té harmonizimit té ploté té tyre me
objektivat hegjemone té sistemeve politike e sho-
gérore né té cilat ato do té zbatohen.

E pérbashkéta e raportit hegjemon té kétyre
dy formave té diskurseve politike ndaj diskursit
njohés letrar shqiptar, si né rastin kur ajo do té
shfaget né ményré té drejtpérdrejté, ashtu edhe
né rastin kur ajo do té shfaget né ményré té
térthorté, éshté se diskursi politik do té jeté ajo
“fuqiuniversale” ecila do té synojé qé ta pérthithé
diskursin njohés letrar si “forcé té vecanté”, me
pretendimin qé shkaktarét e ndryshimit, qé bu-
rojné nga ligjet e brendshme té diskursit njohés
letrar, t'ia nénshtrojé ligjeve té brendshme té tij.
Dallimi, ndérkaq, ndérmjet ményrés sé drejt-
pérdrejté dhe ményrés sé térthorté té krijimit té
marrédhénies hegjemone té diskursit politik me
diskursin njohés letrar ka té bé&jé me faktin se
derisa né rastin e paré forca hegjemone e “kara-
kteri universal” e diskursit politik do té jeté e
dukshme dhe jo e natyrshme, né rastin e dyté ajo
do té jeté e padukshme, depértuese dhe me pre-

tendimin qé té paragqitet e natyrshme dhe né har-
moni me ligjin e domosdoshmeérisé sé zhvillimit
té diskursit njohés letrar. Né qofté se né rastin e
paré hegjemonia e diskursit politik brenda vetés
do té pérfshijé “ideologjiné deterministe”, sipas
sé cilés “ajo qé ndodh” éshté e déshirueshmja
e domosdoshme; né rastin e dyté hegjemonia e
liberalizmit do té pérfshijé “ideologjiné e inter-
determinizmit”, sipas sé cilés “oferta jong” éshté
“zgjedhja juaj e lire”. Totaliteti hegjemon i poli-
tikés duke gené né funksion té policentrizmit
té mendimit kritik letrar shqiptar, do ta ndjeké
strategjiné e fuqizimit té kategorisé sé shumé-
llojshmérisé pér ta béré té padukshém raportin e
saj me njéshin e vet dhe vetekzistencén e njésish-
mérisé si identiteti shqiptar.

Derisa né Shqipéri, menjéheré pas Luftés sé
Dyté Botérore, ideologjia klasore do té jeté “baza
frymore” e realizmit socialist, si doktriné qé do té
pércaktojé géllimet e epistemologjisé letrare; né
Kosové, né fillim té viteve 70, liberalizmi, si dok-
triné e kolonializmit té Jugosllavisé avnojane,
do t'i pércaktojé koordinatat e mendimit kritik
letrar pér trajtimin imanent té letérsisé [7]. Né
Shqipéri, si njéra gendér e mendimit kritik letrar
shqiptar, sistemi politik etatist do té shérbejé si
forcé materiale pér vénien né lévizje té doktrinés
sé realizmit socialist, i cili letérsiné dhe mendi-
min kritik letrar do ta konceptojé si medium pér
pérmbushjen e nevojave praktike ideologjike
shtetérore, me ¢'rast raporti hegjemon ndaj dis-
kursit njohés letrar shqiptar do té jeté i drejtpér-
drejte.

Pérkundér késaj, né Kosové, gendér e dyté kjo
e réndésishme e mendimit kritik letrar, koncepti i
trajtimit té brendshém, ahistorik dhe antihistorik
iveprés letrare, é né momentin e shfagjes sé vet
brenda sistemit epistemologjik letrar shqiptar do
té pérpiqet té “natyralizohet” népérmjet teorisé
sé “lirisé sé shprehjes” dhe teorisé sé “prirjeve
individuale krijuese” t& “pavarura nga ideologjia
shtetérore”. Né qofté se né rastin e paré subjekti
njohés do t& “akomodohet” né “hapésirén” e
objektit njohés, si praktiké jetésore, politike e
ideologjike; né rastin e dyté éshté objekti njohés
qé do té “akomodohet” brenda subjektit njohés,
i cili do té béhet bartés dhe interpretues i tij. Né

qofté se né rastin e paré dukja e utilitarizmit e
ideologjisé klasore do té jeté gjithépérfshirése,
aparatet represive shtetéror (né kuptimin al-
thusserian) t& Shqipérisé komuniste né procesin
e jetésimit té saj; né rastin e dyté liberalizmi, si
doktriné e kolonializmit jugosllav, me ndikim né
orientimin dhe strukturimin e mendimit kritik
letrar shqiptar, hegjemoniné e vet do ta ushtrojé
jo népérmijet aparateve represive shtetérore, por
népérmijet aparateve ideologjike, si institucione
té ndérmjetme (institucioneve arsimore, shoqa-
tave, grupeve té ndryshme sociale, individéve
etj.).

Doktrina e liberalizmit, si njé nga format e
ideologjisé komuniste, né raport me doktrinén
etatiste, padyshim do té jeté njé mundési e re
objektive pér zhvillimin e potencialeve subjek-
tive t& subjektit kolektiv shqiptar né Jugosllaviné
avnojane. Por sa do té shfrytézohen kéto mundé-
si? Né ¢faré drejtimesh kéto mundési objektive
do té shfrytézohen prej mundésive subjektive?
A do té béhen subjektet individuale apo kolek-
tive “vendbanime pér mundésité objektive” dhe
“vendbanime” pér interesin e identitet térésor
letrar shqiptar, e mé kété edhe té identitetit kom-
bétar shqiptar? A do té ndikojné kéto mundési pér
veténdérgjegjésimin e subjektitnjohés shqiptar pér
situatén e vet né raport me géllimin dhe realitetin
e subjektit kolektiv brenda Jugosllavisé avnojane,
apo pér situatén dhe géllimin me perspektivé his-
torike té subjekti unik kolektiv shqiptar?

Mund té thuhet se liberalizmi, si doktriné e ko-
munizmit jugosllav dhe si formé e ideologjisé ko-
loniale, do té vihet né shérbim dhe do t&é ndikojé,
né masé té madhe, né thellimin e pérplasjes sé
vizioneve pérvecuese brenda subjektit njohés
dhe né intensifikimin e procesit t& copézimit té
orientimeve té vullneteve dhe déshirave brenda
térésisé sé subjektit kolektiv shqiptar. Pluraliteti
i alternativave, duke gené oferté-qéllim pér sub-
jektetindividuale, e jo oferté-mjet pér shpjegimin
dhe té kuptuarit e objektit njohés (né kété rast
atij letrar), do té vihet né funksion té largimit prej
qéllimit pa alternativé té trajtimit unicentrist té
letérsisé shqiptare, e me kété edhe nga ideali pér
t'u marré me zgjidhjen e problemeve thelbésore

me réndési pér genien e njésishme té kulturés
kombétare shqiptare.

Njé doktriné e tillé, né rrafshin e epistemologjisé
letrare shqipe, duke e inauguruar ahistoricizmin si
koncept metodologjik dhe si géndrim ndaj botés,
do té ndikojé né thellimin e ndarjes sé t& njejtés
dhe té té ngjashmes. Né qofté se etatizmi né Shqi-
péri, si aspekt i ideologjisé klasore dhe si realitet
i mundésive objektive, do té vihet né funksion té
mundésive subjektive t& subjekteve individuale
apo kolektive qé ato té orientohen kah afirmimi i
konceptit té historicizmit pozitivist si instrument
mbizotérues metodologjik i mendimit kritik le-
trar, i cili letérsiné do ta konceptojé si pjesé inte-
grale té historisé sé popullit shqiptare; liberalizmi
né Kosové, si mundési objektive, do t& pérmbajé
dy pista pér mundésité subjektive: njerén e cila
do té vihet né funksion té mundésive subjektive
me orientim pér afirmimin e konceptit antihistori-
cist, i cili do té ndikojé né shpérbérjen e kohezio-
nit t& brendshém té pjesés né raport me térésing,
ndérmjet tradités dhe perspektivés historike t&
zhvillimit té sé térés letrare shqiptare dhe histori-
cizmit, i cili do t& bazohet né ndérveprimin shka-
kor dhe dialektik ndérmjet veprés dhe faktoréve
historiko-shogéroré e kulturoré si dimension
thelbésor i logjikés sé njohjes dialektike té tére-
sisé sé realitetit objektiv. Historicizmi pozitivist
veprén artistike do ta konceptojé si epifenomen
shogéror, ndérkaq historicizmi integral veprén
artistike do ta véshtrojé si epifenomen shogéror
dhe si genie autonome estetike. Njé historicizém
i tillé “joautokratik” do té krijojé njé pamje mé té
ploté pér forcén kohezive ndérmjet pjeséve dhe
térésisé si dhe ndérmjet tradités dhe perspektivés
historike t& zhvillimit t& sé térés letrare shqiptare.
Efektet gintegruese té konceptit ahistoricist dhe
antihistoricist t&é tipit postrukturalist dhe té tipit
té kritikés sé re (asnjéheré té pérvetésuara dhe té
zbatuara drejt dhe besnikérisht, por mé shumé té
deklaruara verbalisht) t¢ inauguruar né mendi-
min kritik letrar né Kosové né fillimvitet ‘70, né
botén postbipolare, né fillimvitet "90 do t& mani-
festohen me thellimin artificialisht té diversitetit
policentrik t& mendimit kritik letrar ndérmjet dy
gendrave kombétare: Tiranés dhe Prishtinés; me
tendencén pér krijimin e identiteteve t& vecanta

letrare mbi bazén e kriterit té njésive administra-
tivo-politike.

Né qofté se rrénjosja e vizionit cintegrues né
mendimin kritik letrar né botén bipolare do té arsy-
etohet me motive profesionale krijuese (pluraliteti
metodologjik), né botén postbipolare vizioni ¢inte-
grues do té arsyetohet me motive politike, qé tani
do té marrin karakter té “interesit kombétar”, si¢
do té thong, “interesit pér krijimin e identitetit t& ri
kosovar” e me kété edhe té té ashtuquajturit komb
kosovar, si “kusht” pér krijimin e shtetit t& pavarur
té Kosovés (!).

PERFUNDIM

Si pérfundim mund té themi se pér shkak té
ndikimit pércaktues té gjeopolitikés né botén
bipolare si dhe né até postbipolare, né episte-
mologjiné letrare shfagja e fenomenit t& plu-
ralitetit metodologjik letrar né fillimvitet 70 né
Kosové si dhe né vitet 90 né Shqipéri brenda
hapésirés sinkronike té tij - ashtu sikurse edhe
trajtimi dogmatik i letérsisé - nuk do té vijé si
nevojé pér zgjidhjen e problemeve anomike bren-
da epistemologjisé letrare, por do té jeté rrjedhojé
e luftés anomike té ideologjive t& ndryshme, té

cilat mendimin kritik letrar do ta shfrytézojné si
trampoliné pér pérmbushjen e synimeve té veta.

Né qofté se epistemologjia letrare shqiptare
né kontekstin e gjeopolitikés bipolare do té jeté
né varési t& synimeve té ideologjisé¢ klasore né
Shqipériné londineze dhe asaj liberale - si dok-
triné e kolonializmit - né Jugosllaviné avnojane,
né kontekstin e gjeopolitikés postbipolare (glo-
balizmit) epistemologjia letrare shqiptare ka ten-
denca t'i nénshtrohet ideologjisé provinciale té
pérvecimit.

